भारत सरकार
रेल मंत्रालय
राज्‍य सभा
अतारांकित प्रश्‍न सं. 1226
23.03.2012 को दिया जाने वाला उत्‍तर
रेल पटरियों को पार करने के कारण दुर्घटनाएं  
1226.
श्री एन.के.सिंह: 
क्‍या रेल मंत्री यह बताने की कृपा करेंगे कि:
(क)
क्‍या अनिल काकोदकर की अध्‍यक्षता वाली सुरक्षा समिति की रिपोर्ट में यह कहा गया है कि प्रत्‍येक वर्ष रेल पटरियों पर 15,000 लोग मारे जाते हैं; 
(ख)
यदि हां, तो तत्‍संबंधी ब्‍यौरा क्‍या है;

(ग)
क्‍या पटरी पार करने के कारण हुई दुर्घटनाएं रेल दुर्घटनाओं के अंतर्गत आती हैं; और

(घ)
रेल पटरियों को गलत तरीके से पार करने से रोकने के लिए रेलवे द्वारा क्‍या-क्‍या कदम उठाए जा रहे हैं?


उत्‍तर

रेल मंत्रालय में राज्‍य मंत्री (श्री भरतसिंह सोलंकी )
(1)  जी हां।
(2) : क्षेत्रीय रेलों से इकट्ठी की गई सूचना के अनुसार भारतीय रेलों पर क्रमश: 2010 तथा 2011 के दौरान रेलपथ पर 12972 तथा 14670 की मृत्‍यु हुई।
(3) : जी नहीं। 
(4) : रेलपथ सहित रेलवे परिसरों में अनधिकृत प्रवेश को रोकने के लिए निम्‍नलिखित कदम उठाए जा रहे हैं:-
· महत्‍वपूर्ण रेलवे स्‍टेशनों पर यात्रियों के लिए ऊपरी पैदल पुल का इस्‍तेमाल करने तथा रेलपथ को पार नहीं करने के बारे में जन उद्-घोषणा प्रणाली के माध्‍यम से निम्‍नलिखित उद्-घोषणाएं की जाती हैं।
· रेलपथ पार करने से होने वाली मृत्‍यु संख्‍या के बारे में आम जनता में जागरूकता पैदा करने के लिए विभिन्‍न यात्री जागरूकता कार्यक्रम आयोजित किए जा रहे हैं।
· रेलपथ सहित रेलवे परिसरों में अनधिकृत प्रवेश रेल अधिनियम की धारा 147 के अनुसार एक दंडनीय अपराध है। रेलपथ तथा रेलवे परिसरों में अनधिकृत प्रवेश के विरूद्ध नियमित अभियान चलाए जाते हैं। यदि कोई व्‍यक्‍ति बिना किसी कानूनी प्राधिकार के रेलवे के किसी भाग में प्रवेश करता है अथवा कानूनी प्राधिकार के प्रवेश करके ऐसी संपत्‍ति का दुरूपयोग करता है अथवा वहां से जाने से इंकार करता है तो उसे रेल अधिनियम के प्रावधानों के तहत दंड दिया जाता है। वर्ष 2011 के दौरान भारतीय रेलों पर 161192 व्‍यक्‍तियों को दंड दिया गया था। 

*****
